
NDEKO WILLIAM BRANHAM 

Mbote Baningá 

 

NDEKO STEVEN  

Boyei bolámu na Bosangeli nsango Mbote Baninga, epai wapi tokomemaka nsango ya 

nsuká mpe ya ntango nyoso epai na binó Mwasi ya libála ya mokili mobimba. Boye, 

Boyei bolamu, bino nyoso. Nzambe Apámbola bino. Lelo ezali mokolo mwa Póso, 

sánzá ya Libwá 26, mpe awa ezali ngai Stephen Tutani. 

 

NDEKO WILLIAM  

Mpe losáko mpe mbóte mingi útá na Biló mokonzi ya Voice of God na Jeffersonville, 

Indiana. Ngai William McMasters. Bozóngi bolámu, ndeko Stephen. 

 

NDEKO STEVEN  

Matondi, ndeko Will. Ezali malamu kozónga. Tosepelaki na ntango na biso ya bopemi 

tolekisaki elongo na libóta.  

 

NDEKO WILLIAM  

Malamu mingi.  

 

NDEKO STEVEN 

Tosepeláki mpenza na bosangeli nsango oyo yo na ndeko Mathew, ndeko Levi 

bosaláki, mingi mingi tosepéláki na lapólo wana na ntina na Still Water’s Camp. Etiaki 

bisó mpenza kúná. Toyokáki ete tozaláki eteni na yango, mpe tosepelaki mpenza na 

makambo wana ya komatisa moto na misándá oyo Ndeko Joseph ayebisaki bilengé, 

mpe sikawa biso nyoso, oyebi, na nzela ya lapólo bopesáki kati ya bosangeli nsango, 

mpe sóló, Nakokáki kútu te kobósana matatoli wana bolekisáki na nsúka ya bosangeli. 

Nayebi ezaláki nde káka mwa nsóngé ya makambo mingi masalamáki. Ebele na yango 

etóndi kotónda kuna na site ya etenéte, kasi ndeko, esáli káka óyeba ete makási nyoso 

etiamáki mpo ya kobongisa camp ebongaki ebongaki ebongáki na yango. Mpe lokola 

ndeko mobali wana oyo alobaki, oyebi, molimo mabe azali komeka koyebisa ngai ete 

oyebi okokende na lifelo. Ezali lokola nde, kasi na camp na ngai ya nsuka, akokaki te 



kondimisa ngai yango, oyebi. Bongo ayaki mpo ya camp oyo, mpe abétaki zábolo 

kobéta likoló na moko ya ba piké azalaki komeka kozua. Boye bikamwa mpenza káka 

kokanisamela wana komonisa yo bobéle ete tozali mombóto ya bokonzi ya Abalayáma. 

Nzambe Apesaki nyoso tozali na yango bosenga, mpe oyebi, ata soko ezalaki mpo ya 

moko, 

  

NDEKO WILLIAM 

ee,   

 

NDEKO STEVEN  

Makasi nyoso ya camp ya Still Waters ebongaki na yango. Kasi 

  

NDEKO WILLIAM  

Amen. Kasi 

 

NDEKO STEVEN 

Longwá na matatoli nyoso wana, toyebi ezali na mingi mingi ya bilengé ba mpate na Ye 

balekisaki ntango malamu mingi kuna.  

 

NDEKO WILLIAM  

Ezali bobélé koyóka ete esali yo likambo moko ntango oyóki matatoli wana kouta na 

bibebu na bango mpenza, lolenge balobi yango, okokáki koyóka yango likoló na bango, 

mpe okokaki bobele koloba ete likambo moko ekómáki. Bazuaki mpenza eloko 

bayeláki, mpe Azongisaka na motéma kolemba te. Mpe oyebi nini? Eloko monene 

koleka nini nde tokoki kozua? Koyéba oyo tozali. Nalingi koloba, yango kúná nde 

ezalaki ntina ya likambo, kuna mpenza.  

 

NDEKO STEVEN  

Ee. Likoló ya liloba wana, ndeko Will, oyebi, koyeba tozali ba nani mpe kokáta ntina ete 

tozali ba nani. Nazali na mituna ya kotuna yo na ntongo oyo. Nayebi bino nyoso bayoki 

kuna bokoki koyeba ndambo na yango, kasi boyóka ya liboso, Ndeko Will. Ozali nde 

moko na bafini play wan bato ya bánde baoyo bandimaka ete Nzambe Atindaki William 

Marrion Branham kobianga Mwasi ya libála ya Nzambe kobima? 

 



NDEKO WILLIAM  

Ee, Nazali moko na bango.   

 

NDEKO STEVEN  

Ondimaka Liloba moko na moko lilobámi likoló ya ba bande wana. 

 

NDEKO WILLIAM  

Masanzoli na Nkoló! Nazali moko na 

 

NDEKO STEVEN  

Bango. Na bongo, na bongo osengeli mpe kondima ete osengeli kofina play mpe 

koyoka Mongóngó na Ye kozala Mwasi ya libála ya Klisto. 

 

NDEKO WILLIAM 

Nkembo! Yango mpenza nde Nazali. Yango nde ngai kino na káti. Nazali moko na 

bango. 

 

NDEKO STEVEN 

Ozali koyebisa nde ngai ete ondimí ozali mpenza moponami na Ye, momboto ya 

bokonzi oyo etangolami na basúsú oyo ebongisamaki libosó ya bozalisi ya mokili 

kondima Liloba na Ye? Nalikîî Nakosilisa oyo. Kozala Mwasi na Ye ya libála mpe 

obongi be libosó na miso na Ye, na lisúmu te, mpe okoki na ya káka te kozimbisama. 

NDEKO WILLIAM 

Aleluya! Osimbi yango. Nde ngai, 110% Nazali moko na bango. Amen.  

 

NDEKO STEVEN 

Na bongo oyebi nini? Osengeli kozala ndeko na ngai mpo ete ngai mpe nazali moko na 

bango. Nkembo,  

 

NDEKO WILLIAM 

nkembo,. 

 

NDEKO STEVEN  



Nalingi baoyo wana, ndeko. Ezali bobélé lokola Ndeko Branham alobaki na eteni wana 

ya Liloba. Yango ezaláki nde bondóki ya tiyó mibalé etóndi na masási, lokola alobáki 

útá na Bonzambe ya Yesu Klisto. Lokola ete mibali mpe basi, ntango ekoki boluka 

koyeba bozali ba nani. Alobí zábolo azali komeka kobómba bino na nsima, koyebisa yo 

ete ozali moto moko ozangi ntina ozali elóko te. Bozali bongo te, bozali bana mibali mpe 

bana basi ya Nzambe, Bonzambe ezali na lóla te. Ezali kati na Yo, Amen, amen. Ba 

Mpongo koyangana wana, ezaláki nde bondóki kobéta zábolo bam, bam wana mpenza. 

   

NDEKO WILLIAM 

Óo, ezali mpenza bongo. Ezali mpenza bongo. Óo, mokanda wana ya Ba Mpongo 

bazali koyangana ezalaki káka koyikisa mpiko. Nalingi koloba yango nyoso iyíkisaka 

mpiko, mpe Nkóló Ayebi ete tosengeli na yango. Mpe oyebi, Satana alembaka te. 

Nalingi koloba, etali ye te. Azali wana ntango nyoso, mpe azali na ebotú wana ezali 

koyela yo ózala nani. Kasi masánzoli na Nkómbó na Nkóló. Apesáki ekimelo, mpe 

Apesi bisó bibuneli bibongi be. Nalingi koloba kofina bobéle na nsónge ya mosapi ekoki 

kolónga ye esiká nyoso, ntango nyoso, esíka sé esiká mpe lokola alobaki Lomingo 

loleki, Nzambe Apesaki bana na Ye Liloba na Ye mpo ya kobátelama na bango. 

Masanzoli na Nkolo! 

 

NDEKO STEVEN 

Óo, Nalingaki eténi ya Liloba wana Lomíngo lolekí. Bánde wana mobimba, oyebi, mpe 

mpo na biso, nde ntina tolingaka te elóko moko ébakisama to élongolama na yango. 

Ntango Nzambe apési, ezali ezali na yango mpenza malamu be. Boni topambolámi 

kozala na yango na sónge ya mosapi na bisó!  Ezali nyoso na bisó. Ezali bángi na bisó, 

lokola olobaki bángi mpenza ya sóló. Lisúsu Nzambe Azali na ebómbelo etóndí na 

yangó mpo ya moko na moko na 

 

NDEKO WILLIAM  

bisó. Nkémbo! Óo, ezali na yango káka te na eloko lokóla Mongóngó wana, moninga na 

ngai. Mpe Nzambe ayebaki ete tosengelaki kozala na Mongóngó wana lokola 

epésamáki na ebandeli zambí tozali na nsuka ya lisoló ya mokili, lokola alobaki, mpe 

oyebi, póso eleki alobaki ezaláki ya kopésa míso ga. Alobaki oyo nde kotémelana ya 

mabé koleka etikalá ndéle kozala ezali likoló na mabelé lelo. Kotémelana na bileko 

mosúsu ebéndáki bango kotika Nzambe na bomoi kokende na bikeko. Lelo yesu 



alobaki kati na Matái 24:24 ete ekozala pene koleka kino ekozimbisa ata baponami 

mpenza soko nde ekokáki.Lobáká na ntina ya kotémelana! 

 

NDEKO STEVEN 

Óo eh, te, wana mpenza tófungola miso, moninga na ngai. Eh, ezali yango, mpe na ba 

piké likoló koleka, boni tozali na matondi ete tokoki koyóka Mongóngó ya Nzambe na 

matói na biso moko. Esengeli na ndimbola te, eloko moko ebakisámí te, elóko moko 

elongolámi te. Mpe lokola mokanda elobáki, kino lelo oyo likambo yango likoláki 

libosóte, kasi na mokolo na biso ekokí. Ezali nzela ya Nzambe epesami mpo ya lelo, 

Ngai Yesu Natindaki mwanje na ngai kotátwela bino makambo oyo kati ya mangómbá. 

  

NDEKO WILLIAM 

Óo, nkémbo, Nkóló! Mpe lipamboli ya ndenge nini mpe libakú malámu ya ndengé nini 

oyo kozala moko na bango baoyo bazili na biyókeli mpe bazali koyoka mwanje yango 

kotátwela bísó makambo oyo. Masanzoli na nkómbó. Na bosangeli ya póso eleki 

tokabóláki na bino nsango ya makambo tobikáki na Camp ya Stillwaters ya Bilengé. 

Ezali na ntembe te ete lisangá ya bilenge oyo bazali kati ya mapinga godi ya mokili, 

babiangámi kobima mpe bamitéki epai ya Nkoló Yesu, mpe bandimi etíndá oyo na 

mitéma na bango nyoso. Bazali moko na bango, mpe tozali na matondi koleka 

koyebana na ebólo ya bandimi ya sóló. Mpe likambo ya kokamwa ezali ete basúsu na 

bangó baútáki na ntáká ya kilométele 12875 na nzela ya mokili mpe ngámbo ya bibale 

binéne, ezalaki na ebólo mosúsu ya mapinga godi ya Nzambe bayanganáki elongó 

zingázingá na etindá yango moko oyo esangísí biso nyoso. 

 

NDEKO WILLIAM 

 Bilengé bazali koleka na etumba ya ndengé wana; komekama mpe kobéndama bokébi 

emónani lokola ezangi nsúka. Ata ko moké na motángo, bazali makási na nguya lokola 

bazali koyángana kozala kimia libosó na Tatá mpe kozua mpiko longwá na moko kino 

mosúsu.  

 

NDEKO STEVEN 

Bilengé bazali koleka kati na etumba ya ndengé wana; komekama mpe kobendama 

bokébi imónání lokóla ete ezángi nsúka. Ntina ezali mingi kopúsa likoló na makambo 

nyoso longóla sé Nkóló. Kasi káka lokóla bilengé ya camp ya Stillwaters póso eleki, 



ebólo moké oyo ya bilengé 55 bazaláki awa kotálisa ete Nkólo nde elóko sé moko 

basepéli na yango mpe basengéli na yango. Ata nde kopúsama ya etéyelo mpe mosálá 

mpe koníkama ya bomoi ya mokolo na mokolo, bayébi motúya mpe litómbá ya kotikala 

kati na Liloba mpe koyébisama elongo na basúsu baoyo bazali kosala eloko yango 

moko. Bazali sembo koyóka ba bánde na bango ya sanzá na sánzá mpe kosála quiz na 

bango ya YF. Balingí te kobúngisa kéni na bangó ya mbano mpe libakú malamu ya 

kozala na bondeko na baníngá baí mapingá ya ekulúsu. Ndeko Maurice atindi lapólo ya 

ntango malamu oyo elongó. 

 

NDEKO WILLIAM 

 Bóyoka lapólo na ye. Nsima ya sánzá mibalé ya bozángi ntango ya kimia na biló ya 

VGR ya Zambia, mingi ya baoyo bameséni kozala na kéni ya mbano ya YF bayáki na 

mitéma lúkulúku mpe kozila na etíngiá. Bamónisaki boni bozángi kozala na ntángo ya 

kímia ezalákí molai mpe mpási na mitéma kozánga kozala elongó. Mokolo ya Póso 

eleki, na esengo nyoso tozóngélákí, mpe bilengé 55 ya ba kéni ya mbano bayángánákí 

elongó. Molungé na bangó ya molímó ezalákí ya lotilíki, ya móto móto mpenza, ya sika, 

mpe etóndákí na bondeko.  

 Emónánáki polélé boni bilengé oyo bazánganákí, mpe ya motúya koleka, boni na 

bozindó bazalákí kotálela kozala elongó kati na Bozali ya Nkóló. Na ntango ya bango ya 

kokúmisa Nkóló kati na ba nzémbo mpe ntango ya kimia, mitéma milamúkákí mpe 

bondeko elongó ezalákí sóló likambo ya elingi. 

  

NDEKO STEVEN  

Wana moto nyoso azuaki esiká na ye, tolobáki na ntina na koyíkisa bilengé mingi mpiko 

Kotíkala kati na Liloba mpe kozala eténi ya bilengé baoyo babátelaka kéni ya mbano. 

Na nsima totángaki longwá na Litéya ya Ndeko Branham, “ Bomoi bobómbámi elongó 

na  

 

Molobi 1  

Klisto. Kaká ezali leló ete bato bazali na ntango te ya kokende libosó ya Nzambe mpe 

kozala kimia, bazali mpenza na makambo mingi ya kosála. Bazali ya oyo, basengéli 

kosála oyo. Basengéli kozala na oyo. Basengeli kokende kúná. Ozali na ntango te. 

Zábolo azali bobéle konúnga ntango na yo nyoso. Ozali na ntango te ya kozala kimia 

libosó ya Nzambe. Zalá kimia. Kanisá nsima na nyoso ozali kati na mokili, mpe nsima 



ya mokili nyoso kozala mpenza kimia, nde ntango mámwe mabandaka kokwéa. Yango 

eyéisaka mpîo malámu mpe eyéisaka bomoi, mpe ozali mokili yo moko. Mpe ntango 

okómí kimiá mpe otángwi na makeléle libosó na Nzambe, na bongo mámwe ya lóla 

ebanda kokwéa mpe  mpe ebanda kopesa mpio ya malamu. 

 

NDEKO STEVEN  

Hee, ndeko! Eténi nini ya Liloba oyo. Oya ngai ezali na ntina ya motúya ya ntango na 

kimia. Boye, lapólo ekóbí. Nsima ya eténi ya Liloba, toyémbáki loyémbo moko ya 

elengi, “Leká ngai te, E Mobikisi ya bobóto, oyo ekótisáki bisó kati na ntango na bisó ya 

kimia ya ngonga mobimba kati na Bozali ya Nkóló. Ezaláki ntango moko ya motúya ya 

komítála-tala mpe ya bo moko elongó na bango, ngonga oyo tolingaka mpenza. 

  

Molobi 2  

Mosanto Leká ngai te. Télémá. Ngambo na bisó tondimi. 

 

NDEKO WILLIAM 

Masánzoli na Nkóló! Óo, boni kitóko! Oyóki Bozali ya Nzambe ntango bazali koyémba. 

Ya sóló Ayókáki kolela ya mwa mwana ya mpate moko na moko. Nazali na ntembe 

likoló na yango ata ndámbo te. 

  

Molobi 3 

Amen.  

 

NDEKO William  

Bongo, lapólo ekóbí. Ntango toyánganáki esiká moko, ndeko mwasi moko atátóláki 

likoló ya bolámu ya Nkóló na bomoi na ye, ayebisaki boni Abátisáki ye na Molimó 

Mosanto na mwa sánzá ilekí. Litátoli na ye liyíkisáki baninga bilenge mpiko ete bakóba 

kobóndela mpe koluka Ye na motéma mobimba. Tozóngiseli Nkóló matondi mpo ya 

bozali na Ye ya elengi, mpe totíndi matondi na bisó maúti na mitéma epái ya Ndeko 

Joseph mpo ya lisungi na ye ya kokóba kofungola Biló ya VGR Zambia mpo ya 

bondeko ya ba ntango oyo ya kimia. Bozala kotálela app ya Lifeline mpo ya videó 

tokotia nsima lelo likoló ya molúlú oyo ya ntango ya kimia.  

 

NDEKO STEVEN 



Oyo elandi, tozali na nsai kozala koyéisela bino na ntóngó oyo lapólo koúta mbóka 

Angolá, epai wapi Ndeko Aristides, moyangeli ya VGR kúná na ebólo na ye bazalaki na 

mobembo ya boyébi ndengé makambo mazali kokóba na mikolo mileki na bisika bisíláki 

kozua ba Tablet na bokaboli ya libosó, mpe ntina na bango monéne ezaláki koyéba 

ndéngé ba tablet izaláki kosála, kolamusa yango na mabongi ya sika, kobongisa soko 

nde eloko ya kobongisa ekokaki kozala.  Kati na mobembo ya mikolo nsambo, ebólo 

mobimba etámbwéláki bisiká binei kati na bitúka bisáto, mpe lokola ntango nyoso, 

mongúna asepelaki te komóna mosála oyo kokende libosó. Bóyóka lapólo koúta na 

ndeko na bisó Aristides.  

  

NDEKO WILLIAM 

Mongúná na bisó asíláki koyéba ete mobembo oyo ekozala lipamboli monéne epai na 

bato ya Nzambe, mpe lokola ntango nyoso, mbala oyo atîkáki bisó kimia te ázánga 

kobwaka mbanzi na ye kopekisa mosálá. Mpo na póso mibalé wana tozalaki koléngela 

mobembo, moko na kati na ebólo na bisó awa na Luanda abéláki makasi mpenza. 

Matondi mingi,  abikaki mwa mikolo libosó ya mobembo mpe azalaki na makoki ya 

kokende elongó na bisó. Na sánzá ya Nsambo 23, mikolo mibalé káka libosó ya 

mobembo, makambo mabé ya nyámú-nyamu koúta na batomboki ebébisaki biyókelo ya 

nsinga ya Kopanyé monene ya telefóne, kozangisa ba milió ya bato kosálela telefóne 

ya bangó, na mabongi ya etenéte mpe lokóla. Bisó mpe tokátánáki na bilobeli ya nsingá 

kozánga kokangama na eténi monéne ya etúká. To 

 

NDEKO STEVEN 

Yébáki ete bobélé na ntango tolingaki kotika Luanda, tokokaki lisusu te kokóta na 

boyókani na mabóta ma bisó soko nde likambo moko ya kpókósó ya pwasa likokáki 

kozala. Kasi bokútani bosiláki kobongisama, mpe ata nde toyebaki te ntango nini 

bokangani na telefóne bokozónga, tosengeláki kokende mobembo. Bandeko na bisó 

mibali mpe basi bazalaki kozila bisó. Tokómáki na Lunda Sul mokolo ya Minei na 

mpókwa, mpe ne ntóngó ya mokolo ya Mitáno tosáláki mosalá na etúká moke ya 

Kokoro. Esiláki koleka mbúla mibalé bandá tokabolaki ba tablete kuná, mpe lisangá na 

bisó tozalaki mpenza na noki-noki na mitéma kokútana na bandeko oyo, kotúna ba 

tablete na bangó izalaki na lolengé nini, kolamusa yangó, mpe lisúsu koyóka matátoli ya 

káfú-kafu likoló na oyo Nkóló azaláki kosálela bango na nzela ya ba tablete oyo.  

 



NDEKO WILLIAM 

Mwa ba kilométele libosó na bisó kokóma na esika ya bikútani wapi bandeko bazalaki 

kozila bisó, tokútánaki na lipingá ya bandeko basi na ba tablete na bango na mabóko 

lokola bazalaki kokende kúná, ntango bobélé bandeko basi bamónaki motuka na bisó, 

Toyota Hilux na malétele Agapao likoló na yango, bandeko basi bapumbwáki mpo ya 

esengo, kogánga pembéni ya nzela mpe kopepa maboko na bango na botómbeli boyéi 

bolámu. Na mbala moko bandeko basi oyo bazalaki kotámbola babandáki kopota libosó 

ya motuka kokende na esiká yango na kogánga na esengo mpe na yubíle wana ezaláki 

bangó kolanda mótuka na bisó. Óo,oo! Ezali káka te na maloba kolimbola esengo 

emónanáki na bilongi ya bandimi wana. Esengo ya bandeko basi wana ezaláki ya 

koyambanela, mpe epambóláki mpenza mitéma na bisó. Bobélé na ntango tobélémáki 

na esiká yangó, bandeko mibali mpe basi na ba tablete na bango na mabóko, bazaláki 

na esengo, mpe eyókanáki mingi koleka bokútani ya momeseno. 

  

NDEKO STEVEN 

Na kozila n’etíngiá ya motindo wana, ekámwisi ngai te ete bazaláki na ntango ya 

bikamwa mingi. 

 

NDEKO WILLIAM 

Amen.   

 

NDEKO STEVEN  

Boye, lapólo ekóbí. Libosó ya kobanda kolamusa ba tablete, tofungólaki na libóndeli 

mpe toyémbáki nzembo ya masánzoli epai na Nkóló. Nsima na bisó kolekisa mwa 

minúti kolimbwela bangó litómbá ya kolamusaka ba tablete na bangó mpe na 

bosáléláká ba tablete na bisó moko, oyo tolamúsáki libosó. Totalisaki bandeko mibali 

mpe basi loléngé ya kolamusa ba tablete na bango. Tolakisaki bango loléngén ya 

kosála, mpe topesáki bango libakú ya komeka bango moko. Basepeláki tíí na nsuka 

mpe balakáki ete bakokóba kolamusa ba tablete ya mabota mosúsu baoyo bazalaki na 

makoki yaya te. Mokolo wana ya Mitáno na etúka moké ya Kakoro, tolamúsáki tablete 

99 mpe tobongisaki mosúsu mibalé. 

  

NDEKO WILLIAM 



Mokolo molandákí, mokolo mwa Póso, tokóbaki kosála na Ceremo, kolamusa tablete 

94 mpe kobongisa mosúsu 18 wana wana. Na Sarimo, toyókáki mpe litatoli mokon ya 

nguya koúta na motéyi moko ya mbóka wana oyo zalaki konyokwama na mpasi makasi 

koúta na bokono ya Enongo ya mabale na ye. Nsima ya komeka nzela ndénge na 

ndenge oyo ilóngáki te, akómaki na nsúka mpe akánaki koyóka litéya. Ndimá ete Azali 

Nzambe. Lokola ayókaki nsúka ya litéya, ayókáki mosakoli koloba boye: 

  

Molobi 1  

“Soko ozali kobéla mpe monganga na yo alobi okoki kobika te, mpe plaki Nzambe ete 

okosálela Ye mikolo nyoso ya bomoi na yo, mpe ondimi ete Azali Nzambe. Yaká 

ókokisa Motindo na Ye. Soko ozali na boséngá, okoki nde kosala na koleka ete 

ótómbola lobóko na yo epái ya Nzambe ete ozali na bosengá ya likambo moko? 

Nzambe Apambola yo. 

  

NDEKO WILLIAM  

Amen. Boye, nsima ya koyóka Ndeko Branham koloba maloba oyo, ndeko mobali 

ayebaki ezaláki mpo na ye mpe atiáki yango na bosengá na ye moko. 

  

Molobi 2 

Nsima oyo eyáki 

  

NDEKO WILLIAM 

Libóndeli oyo ebóngólaki yango  

 

Molobi 1 

Nyoso. Mpe soko ezali na baoyo bazali kobéla, tika ete bayeba ete Ozali Nzambe. 

Obátelaka Liloba na Yo. Osengeli kobátela Liloba na Yo. Mpe lokola bamitíí wana 

bango moko na mafuta na bango, molimó oyo ezali kati na bango, oyo ezali koyambola 

ete bandimi, mpe lisúsu na Liloba, kwanga na bomoi, ebimi Klisto Ayeisi yango longwá 

na Kondimana na Kala mpe kati na Kondimana ya Sika kotálisa ete Azali lolengé moko 

lobi, lelo, mpe libélá. Tiká ete básangisa Liloba wana na molimó ya monoko bazali na 

yango, nsima kotelema na makolo na bango na etumbelo, koloba, “Nde nyoso nazali na 

yango, Nkóló. Nayéi na yango. Óo, boni Okoyíkinya! Boni ekobianga Nzambe ya 

makambo ya ntango kati na mosála! Boni ekosála ete Jehovah Átélema na mpási na 



motema ete Nazali na mwana, mwana moké ya kala. Nakotia ye na emekeli, mpe atálisi 

ete alingí ngai mpe alingi ngai. Andimisámi ete Nazali, zambí elobámi ete ye nani ayei 

epai na Nzambe asengeli kondima ete Nzambe Azali mpe mopési mbano na baoyo 

nyoso bakolukaka Ye na motéma mobimba. Sálá yango na ngonga oyo lokóla totiki 

epái na Yo.  

 

NDEKO STEVEN 

Amen. Amen. Libondeli nini oyo! Ndeko atátoli ete na ntango mosakoli asilisi kobondela, 

azuaki kobikisama na ye. Boye akendeki epai ya monganga kotálema mpe atóndáki 

Nkóló. Makambo nyoso mabimáki malámu, mpe ndeko azali sikawa kosánzola Nkóló 

mpo na lobíko na Ye. Nzókandé tozuaki litatoli mosúsu koúta epai na ndeko mwasi 

moko oyo azuámáki na malali ya ndeke wana ezalaki ye kolála kati ya butú moko, mpe 

kokokana na mobali na ye, azalaki koningana lisúsu te, azaláki kopéma lisúsu te mpe 

bomoi bozaláki te. Na ntango wana abiángáki mobáteli, oyo abóndelaki mpo na ye na 

telefóne mpe  mpe asengáki ye áyókisa ye litéya útá na Agapao tablete. Mobali na ye 

atiaki moko ya matéya ya mosakoli pene na litói ya mwasi na ye, mpe abandaki 

kopéma lisúsu. Mpe kobeta ya motéma na ye ezóngáki. Azali kozóngisa matondi mingi 

mpo ya oyo Nkóló Asáli mpo na ye kati na bomoi na ye. Eh! 

   

NDEKO WILLIAM 

Óo, nkémbo, Ásánzolama! Oyébí,  

 

NDEKO STEVEN, 

 Koyóka yango ndeko Will nazalaki koyóka bánde moko na Voice Radio, Nakanisi 

ezalaki nguya ya Zábolo, mpe Ndeko Branham azalaki bobélé koloba, oyebi, akozala 

libándá na balabála to bisiká ndéngé na ndéngé mpe akútáni na oyo. Alobi, óo, 

obóndéláki mpo na mamá na ngai, obóndelaki mpo na oyo awa. Ezali lokola, ezali 

bobéle lotómo yango kokóba litatoli nsima na litatoli, mpe ekosengela na yango bobele 

na Sékó na Sekó mpo tósilisa matatoli likoló ya ba bánde nyoso kati na mokili lelo. Ezali 

  

NDEKO WILLIAM 

Bikamwa. Masánzoli na Nkóló. Boye, nsima ya kosilisa na Seremo, tokendéki na Etúká 

ya Malánje, wapi tolamúsáki tablete 30 mpe tobongisáki nsambo mosúsu wana wana. 

Na Malanje topesaki bandeko mibali mpe basi baoyo bazalaki basi ba lamúsi ba tablete 



na bango libakú ya kosálisa kolamusela basúsu oya bango, ntango tozaláki wana 

kosungana na bango, esengo elekaki bango ntango bamonaki ete oyo bayekolisamáki 

nde bazalaki kotia na mosálá. Ndeko Steven mpe Nalingaka koyoka lolengé Mwasi na 

libála azali kosunga Mwasi na libála. Moko na moko azali kokóma mokaboli. Nalingin 

lisakola wana. Ngai mpe. Lapólo ekóbí. Kaka wana ezalaki bisó kosilisa, ndeko moko 

akómáki na ba tablete ya bandeko baoyo bazalaki te na makoki ya koya, ndeko moko 

ya esika wana akóti na mosála kosunga ya kolamusa ézala tablete na ye moko, ézala 

oyo amemáki ya bandeko. Bandeko mibali mpe basi bazalaki na esengo kosalisa mpe 

balakáki ete bakosunga kolamusa ba tablete ya mabóta baoyo bazwaki ndenge ya koya 

kúná lelo te. 

 

NDEKO STEVEN  

Longwá Malanja tokendeki na Dalatando, wapi tokutánáki na bandimi mpe tolamusaki 

tablete 14 mpe tobongisaki moko wana wana, kozongisela ndeko mwasi moko oyo 

esengo elekáki ye komóna tablete na ye kosála lisusu. Ezaláki kobika likambo moko 

monéne. Kati na nyoso, tablete 237 ilamúsamáki mpe 28 ibongisamáki kati na 

mobembo oyo. Masanzoli na Nkómbó na Nkóló. Tozali na matondi mpo ya mabóndeli 

ya babulami, mpe totóndi Nkóló Yesu Klisto mpo ya kokamba bisó na kobátelama. 

Nzambe Apámbola bino, ndeko Aristides. 

  

Mpe nsúka súka, bandimi kati na mokili mobimba basengeli na makambo mpe bazali na 

bosengá ya ndéngé na ndéngé, ya nzóto, ya molimó kasi bisó nyoso totíí lóngo na 

elaká ya Nzambe oyo elobi ete, “likambo ata nini likolómba bino, ntango bozali 

kobóndela, bondima ete bozuí yango, mpe bokozala na yango. Elaká oyo etémáki ngwí 

soló mpo na libota oyo na mboka Australia na ntango na bango ya bosengá. Bóyoka 

litatoli na bango. Ntongó elámu, nsima ya nzángá elamu, to pókwa elámu epai na 

bandeko na ngai mibali mpe basi na mokili mobimba. Nazali kokoma litatoli oyo bobélé 

te mpo Nalakáki Koló ete Nakokoma yango, kasi na litómbá koleka mpo ete Nandimi 

ete mosálá ya Nkóló esengeli kosangelama na mokili. 

 

NDEKO WILLIAM 

Hee, ndeko, Nalingi yango. Litatoli likóbí. Nkombo na ngai Diana, mpe nazali moútá ya 

Colombia, kasi nazalaki kobika na mboka Australia mbúla 15 na mbuka. Babóti na ngai 

bayáki na Australia epai nazali esili koleka pene na mbúla mwambe. Bandá wana, 



tomeká nzela ndénge na ndénge ya vizá mpo ya kobatela bangó kati na mbóka, kasi 

libakú mabé, nyoso mpámba. Tozuaki bobóyami mbala misáto, kati na yango bozóngeli 

tibináli mbala ya mibalé mpe letá ya mboka komeka kolobela. Kasi libakú mabe, 

bazalaki na loléngé mosúsu ya kopona te kasi kobima na mboka na sanzá ya Motóba 

komeka kosenga viza ya nsúka wana bazali libanda na mboka. Nsima ya bango kabika 

na ngai awa mbúla mwambe mpe bisó kotonga bomoi awa, ezaláki likambo ya kobúka 

motéma komóna bango kolongwa wana bomoi na bango ya mikolo mikolanda elingani 

kozala koyebana malamu te. 

   

NDEKO STEVEN  

Libosó na bangó kolongwa na mbóka, tokútánáki na balobeli mingi ya kolobela bapaya 

kati na mbóka ya bato mosúsu. Mingi na bangó bapesaki bisó elikia moko te mpe 

balobáki ete tokoki kotálela bangó kozónga nsima ya mbúla misáto to Mitáno nsima ya 

kolongwa. Nkoló akambákí bisó epai ya mosáli moko ya makambo ya bapaya oyo 

asálákí makambo nyoso akokákí kosála ete boséngá bóbélema libosó mpenzá ete 

bálongwa, bakendéki na mwa mboka moko penepene, mpe Nakendeki na bango mpo 

ya mwa ba póso, na bondimáká na motéma mobimba ete Nkóló Azaláki na etandelo 

moko mpo ya bisó. Mokolo molandáki kotíka na bangó mbóka, tokótisáki boséngá ya 

sika ya vizá. Mbala oyo mpo ya kozua ndingisa ya kofánda na mboka mpo ya libélá. 

Mpo ya sánzá mibale tobondelaki mói na butú, kolikia ete noki tokozua eyano. 

 

NDEKO WILLIAM  

Nakanisi ezaláki Lomíngo moko, mpe tozaláki kokende kati ya engumba. Tokotáki kati 

ya Taxi moko, mpe elóko moko elobáki na motéma na ngai, mpe Nayebaki ete 

makambo nyoso makozala malamu. Mokolo molandáki, tozuaki ebiángeli koúta na 

mosáli wana ya makambo ya bapaya koyebisa bisó ete vizá ya babóti na ngai ebandáki 

kolanda nzela alimá. Masánzoli na Nkóló! Bobele sánzá moko nsima, ndingisa ya 

bango kofanda kati ya mboka mpo ya libélá endimámáki. Bobélé Nkoló Yesu Klisto nde 

Akokaki kosala oyo mpo ya bisó. Óo, ee! Nsima na bisó koyébisama ete tokozala kozila 

mbúla mibalé to misato, Nkoló Yesu Klisto na bisó ya Nguya Nyoso azalaki na bitandelo 

mosúsu. Na nsé ya sanza misato, Azali naino kotálisa ete Azali loléngé moko lobi, lelo 

mpe libélá. 

 

Molobi 2  



Masánzoli na  

  

NDEKO WILLIAM 

Nkómbó na Nkóló. Eh! Nzambe Ápambola bino, Ndeko mwasi Diana. Eh, ndeko! 

  

NDEKO STEVEN 

Basengeli kozala mpenza nde na esengo kúná na Australia. Óo, ee, ndeko. Matondi 

epai na Nkóló mpo ya oyo wana ya godi. Na bongo, likoló ya eténi wana ebongí kwa, 

ete Yesu Klisto azali loléngé moko lobi, lelo, mpe libélá. Azali naino koyanola mabóndeli 

mpe koyóka bosenga ya bana na Ye mpe kopesa oyo bazali na yango boséngá. Bózala 

kotálatala na nsango ya sika oyo imemaka mitéma na misándá mingi na kolekakati na 

póso likoló ya Branham.org , bilekelo ya WhatsApp, mpe Lifeline app. Mpe hey, ndeko 

Will. Libosó tósukisa awa, litátoli na póso oyo libosó, ezalaki mokolo ya Misáto mpenza. 

Tozalaki na kati ya likambo moko, Nakómáki mpenza, oyebí, na ba ntango oyo ete 

okómi na nsúka. Nalobi bobélé, Nkóló, Na nini nini nde Nasála? Sungá ngai. Nasengélí 

na Yo.  Oyebi, Nakangaki bobélé miso na ngai mpe natelémáki, Nabóndélakí lokóla 

mwa ba sekónde, mpe kosilisa káka libondeli boye,, nafungóli miso. Nayóki makeléle 

moko na telefóne, mpe ezaláki Eteni ya Liloba ya Lifeline ya koyóka ya mokolo na 

Misáto oyo otindáki. Mpa ezali  nayókaki lokóla ete Natindelaki Nzambe etíndá mpe Ye 

wana na mbala moko Ayanóli ngai. Mpe ezali mpenza oyo nazaláki na yango bosengá 

koyóka. Mpe ndeko, Nabimáki bobélé wana na motindo ete Nayebaki te loléngé 

Nazaláki ntango Nakótaki kúná. Bongo, ee,tolingaka mayebisi wana ya sika mpe ya 

ntango nyoso mpe ba app nyoso wana izali mpenza Lifeline [singa ya bomoi: Mok.] mpo 

na bisó mpenza. 

  

NDEKO WILLIAM 

Masánzoli na Nkómbó na Nkóló. Ezali bikamwa koyóka. Ayebi mpenza káka loléngé ya 

koyanola mpe mpenza ntango nini kopesa bisó yango. Masanzoli na Nkóló   

 

Molobi 2 

Nalingaka Ye mpo na yango. 

 

NDEKO WILLIAM 

http://branham.org/


Na bongo, lokóla tozali pene na nsúka ya sánzá, tolingi tókanisela yo ete soko osilisáki 

naino ba quiz na yo ya bánde te ozali naino bobélé na mwa mikolo kosilisa yango. Mpe 

lokóla ntango nyoso, totóndi bino mpo ya komibakisa na bisó lelo. Soko Nkóló Alingi, 

tozali kotálela komóna bino póso ekoya. Kasi kino ntango yango, Nzambe Ápámbola 

bino mpe shalom. 

 

NDEKO STEVEN 

Shalom. 

 


